
ՆԱԽԱԲԱՆ 

Վասպոտականը պատմական Մեծ Հայքի ութերորդ ամենամեծ 
նահանգն է։ Համաձայն ընդունված կարծիքի, իբրև 
աշխարհագրական վարչական առանձին միավոր, այն կազմավորվել 
է 5-րդ դարում։ Արևելքիս Վասպոտականը սահմանակից է 
Պարսկաստանին, հարավից՝ Ռշտունիքին, հյուսիսային մասում 
Բերկրին է՛ պատմական Քաջբերունիքը, իսկ արևմտյան սահմանը 
եզերում է Վանա լիճը՝ Բզնանյաց ծովը։ Վասպոտական աշխարհը 
հարուստ է լեռնահովիզւներով, դաշտավայրերով, ոչ բարձր 
լեռնաշղթաներով։ Նշպնավոր են Վարագա լեռը, Վան քաղաքիդ ոչ 
հեռու, դեպի հարավ-արևելք, ապա հարավային սահմաններում 
Արտոս ե Եղերով լեռնագագաթները։ Վասպոտական աշխարհին 
առանձին գեղեցկություն են հաղորդում Արճակ լճակը ե հատկապես 
Վանա լիճը, որ բացառիկ ազդեցություն է ունեցել Վասպուրականի 
հայոց նյութական և հոգևոր կյանքի վրա։ 

Վասպուրականի բնակչությունը հնուց ի վեր զբաղվել է 
հողագործությամբ, հատկապես այգեգործությամբ, անասնապա-
հությամբ, քաղաքներում ծաղկել են արհեստները, առևտուրը՜ 
Վասպուրականն ունեցել Է գրչության, մանրանկարչության 
ինքնատիպ օջախներ, հարուստ բազմաժանր ու բարձրարժեք 
նյութական ու հոգևոր մշակույթ։ 

Նշանակալից Է Վասպուրականի դերը հայ ժողովրդի ազգային– 
քաղաքական պատմության մեջ։ Անցյալ դարում Վանի շրջակայքում 
հայտնաբերված սեպագիր արձանագրությունները բացահայտեցին ու 
հավաստեցին Վանի ուրարտական հզոր թագավորության 
գոյությունը մ.թ.ա. 9-6-րդ դարերում։ Սեպագիր արձանա-
գրությունների տվյալները հաստատվում են պատմագրական 
երկերով, ազգային ավանդությունների ու բանահյուսության մեջ 
վկայված իրողություններով։ Տակավին 5-րդ դարում Մ. Խորենացին 
«Պատմություն Հայոց» երկի Էջերում հայոց նախնիների 

գործունեության մի շարք դրվագներ ստուգաբանում էր 
Վասպուրականի տարածքում առկա բազմաթիվ տեդանուններով։ 
Վասպուրականում են ծավալվում «Սասնա ծոեր» վեպի մի քանի 
հիմնական գործռդությունները։ Հայտնի է, որ Վանում Է գտնվում 
Մհերի դուռ անունով քարայրը, ուր, ըստ ավանդության, փակվել Է 
մեր ազգային հերոսավեպի կրտսեր հերոսը՝ Փոքր Մհերը։ Ս՜. 
Խորենացու երկում տեղ գտած պատմական և այլ նմանատիպ 
զրույցները կենդանի էին Վասպուրականի հայոց հիշողության մեջ 
մինչև 20-րդ դարի սկիզբը։ 

Արշակունիների թագավորության ժամանակ Վասպուրականը 
պատկանում էր Արծրունիների՝ բնիկ հայկական ծագում ունեցող 
նախարարությանը։ Մինչե 9-րդ դարը Արծրունյաց նախարարական 
տոհմը կանգնած Էր հայրենապաշտպան դիրքերում. 10-րդ դարում 
Արծրունիների ինքնուրույն, անկախական նկրտումները հանգեցրին 
Վասպուրականի թագավորության ստեղծմանը, որը գոյատևեց մինչև 
11-րդ դար։ Վասպուրականի պատմության ամենատխուր Էջերից Է 
Սենեքերիմ Արծրունու կողմից 1021 թ. նահանգը Բյուզանդիային 
հանձնելը, որի փոխարեն նա տիրույթներ ստացավ Մեբաստիայում։ 
Մեբաստիա գաղթեց բնակչության մի մասը և նահանգը մնաց 
անպաշտպան՝ արևելքից եկող քոչվոր հրոսակների դեմ։ 

Վասպոտականը հարուստ է պատմա-մշակութային նվիրական 
հիշատակներով։ Վանա լճի հյուսիսում գտնվող Լիմ և Կտուց և 
հարավում գտնվող Աղթամար կղզիները, Վարագա լեռան վրա 
գտնվող վանքերն ու եկեղեցիները աչքի են ընկել ոչ միայն իբրև 
պաշտամունքային, այլև կրթական-մշակութային օջախներ, 
գրչության և մանրանկարչության կենտրոններ։ Աղթամարի ս. Խաչ 
եկեղեցին՝ կառուցված 919-921 թթ. Գագիկ Արծրունու օրոք, Մանվել 
ճարտարապետի կողմից, այժմ էլ գրավում է մասնագետների 
ուշադրությունը։ Վարագա վանքը իր լուսավորական ավանդները 
պահպանել Էր մինչև վերջին աղետն ու տեղահանությունը։ Անցյալ 
դարի կեսերին մեծ հռչակ Էր վայելում Վարագա ժառանգավորաց 
դպրոցը. Վարազում շուրջ հինգ տարի Մկրտիչ Խրիմյանը 
հրատարակել Է «Արծվի Վասպուրականի» պարբերականը։ 

Պատմական Վասպուրականի տարածքը 19-րդ դարում 
մոտավորապես համընկնում Էր Օսմանյան կայսրության Վանի 
վիլայեթին։ Նահանգի բնակչության հիմնական մասը հայեր Էին։ 
Չնայած բազում քաղաքական փորձություններին ու ավեր– 
կոտորածներին, ՎասպուրակաՏը 20-րդ դարի սկզբին հայաշատ Էր. 

պահել էր իր տոհմիկ ազգային դիմագիծն ու նկարագիրը։ Բուն 
Վան-Տոսպ գավառը դարասկզբին ուներ 293 հայաբնակ գյուղ։ Վանը 
պատմական Շամիրամակերտը, որը նաև միջին դարերում 
Արծրունիների նստավայրն էր, նահանգի վարչական ու հոգևոր 
կենտրոնն էր։ Դարասկզբին քաղաքն ուներ 38000 բնակիչ, որից 
20000 հայ։ Քաղաքի հայ բնակչությունը ապրում էր բուն քաղաքում 
և Այգեստանում, որը բաժանված էր հետևյալ թաղերի. Հայկավւսնից, 
ս. Հակոբի, Հւսյնկույսների, Արարուց և Կլոր դար։ Վանում էին 
գտնվում նահանգական վարչության մարմինները և ազգային 
հիմնւսրկությունները։ Դարասկզբին Վանում գործում էր 8 դպրոց, 
հրատւսրւսկվում էին թերթեր, եռում Էր ազգային-քաղւսքական 
կյանքը։ 

Հայ ժողովրդի նոր շրջանի պատմության, ազգային– 
ւսզատագրական պայքարի ասպարեզում Վասպոտականը, 
հատկապես Վւսն քաղաքն ունեցել Է բացառիկ դեր։ Վանի 1915 թ. 
ապրիլ-մայիսյւսն հերոսամարտի շնորհիվ հազարավոր 
վասպոտւսկանցի հայեր փրկվեցին թուրքական յաթաղանից։ 

Վասպոտականը իր դարավոր բնակչությունից վերջնականապես 
պարպվել Է 1916-1917 թթ.։ Բնակչության մի հոծ զանգված 
ապւսստանեց Անդրկովկասում, այժմյան Հայաստանի 
հանրապետության տարածքում, մի մասն Էլ աշխարհի տարբեր 
երկրներում։ 

Հայ ժողովրդական հեքիաթների գիտական հրատարակության 
ներկա՝ 14-րդ հատորում ընդգրկված են բուն Վան քաղաքի, ապա 
Վան-Տոսպ գավառի Լամզկերտ, Կոսւուպաշ, Վանից դեպի հյուսիս 
տարածված Թիմար գավառի Ալյուր, Գետաշեն, Արճակ, Վանից 
հարավ գտնվող Հայոց Ձորի Խառականց, Խորգոմ, Նոր Գեղ, 
Հարատենց, Լամզկերտ, բնակավայրերի բնակիչներից 1915-1916 թթ. 
Ե. Լալայանի բանահյուսական արշավախմբի գրառած թվով 55 
միավոր հեքիաթները։ Գրառումները արել են Երևանում, Էջմիածնում, 
Թիֆլիսում հանգրվանած հիշյալ բնակավայրերի բնակիչներից 
վասպոտ՛ւսկանցի՛ մտավորականներ Ա. Շալճյւսնը, Շ. Կուժիկյանը. 
Ե. Վարդանյանը, Ե. Պեզւսզյանը, Ա. Բարսեղյանը։ Ազգագրական 
շրջանի հեքիաթների երկացանկի պատկերն ամբողջական 
ներկայացնելու նպատակով ներկա հատորում ընդգրկվել են նաև 
այժմ մատենագրական հազվագյուտ նմուշ հանդիսացող 
Տ.Նւսվւսսարդյանի «Հայ ժողովրդական հեքիաթների» 6-րդ գրքում 
(Թիֆլիս, 1890) 4 և Գ. Շերենցի «Վանա սազի» 1-ին և 2-րդ գրքեր-
ում (Թիֆլիս, 1885,1899) տեղ գտած 14 հեքիաթները։ 

Հատորում ւցահպանված են բնագրային այն սկզբունքները, որոնք 
մշակված ու հաստատված են «Հայ ժողովրդական հեքիաթների» 
գիտական հրատարակության համար, հաշվի աոնելով նաև այս 
հատորի նյութերի բնույթն ու առանձնահատկությունները։ 

1) Ներկա հատորում ընդգրկված են այն հեքիաթները, որոնք 
իրենց բովանդակությամբ ամբողջական են ե ժանրւսյին– 
գեղարվեստական տեսակետից՝ համեմատաբար անթերի։ 

2) Հատորում բնագրերը դասակարգված են ըստ ասացողների և 
տեղի; Նույն հեքիաթասացի նյութերը դասդասված են ըստ բնույթի՝ 
նախ՝ հրաշապատում, ապա իրապատում։ 

3) Պահպանված ե բնագրերի ամբողջականությունը։ Չի 
կատարված ոչ մի ոպղում կամ խմբագրում, նույնիսկ սյուժետային 
գծից խոտորվելը՝ դեպքերի, դեմքերի ու թվերի որոշ անհամապա-
տասխանությունները, դիտված են որպես հանպատրաստից խոսքի 
օրինաչավւության։ 

Բնագրերի մեջ հանդիպող բանահավաքների ընդմիջարկու-
թյունները (աոանձին դեպքերի կամ արտահայտությունների բացա-
տրություն՝ կամ թարգմանություն) գրվում են տեղատակին 
«ծանոթություն բանահավաքի» նշումով։ 

4) Հեքիաթների լեզուն թողնված է անվւոփոխ՛ կիրառելով նոր 
ուղղագրություն։ 

5) Հեքիաթների բովանդակությունը ճիշտ ընկալելու, ինչպես նաև 
բանավոր խոսքի նրբերանգները հաղորդելու համար ճշգրտված են 
կետադրական նշանները, վերաբաժանված՝ բնագրերի պարբերու-
թյունները, երկխոսությունները, որոշակի է դարձված ուղղակի և 
անուղղակի խոսքի կիրառումը։ 

6) Ուղղված են բնագրերում եղած բացահայտ սխալները և 
վրիպումները։ 

Հատորը բացի բնագրերից ունի. 
Ծանոթագրություններ, որտեղ հերթականությամբ լուսաբանվում է 

հատորում տեղ գտած բոլոր հեքիաթների գրառման պատմությունը։ 
Բառարան, որն ընդգրկում է հատորում տեղ գտած բարբառային 

դժվար հասկանալի ու փոխառյալ բառերի բացատրությունները։ 
Ցանկեր, որոնք այբբենական կարգով են ներկայացնում 

հատորում ընդգրկված հեքիաթներն ըստ տեղի, ասացողների և 
գրառողների։ 

Ներկա հատորում հանդիպող համառոտագրությունների 
բացատրությունը. 

ԲԱ - ՀՀ ԳԱՍ հնագիտության և ազգագրության ինստիտուտի 
բանահյուսական արխիվ։ 

ԾԱ - Ծանոթություն ասացողի։ 
ԾԲ - Ծանոթություն բանահավաքի։ 
ԾԿ - Ծանոթություն կազմողի*։ 

* Սույն հ ա տ ո ր ի հ ա մ ա կ ա ր գ չ ա յ ի ն բ ն ա գ ի ր ը պ ա տ ր ա ս տ ե լ է Հ ն ա գ ի տ ո ւ թ յ ա ն և ա զ գ ա գ ր ո ւ թ յ ա ն 
ի ն ս տ ի տ ո ւ տ ի ա զ գ ա գ ր ո ւ թ յ ա ն բ ա ժ ն ի ա վ ա գ ա շ խ ա տ ա կ ի ց , պ ա տ մ . գիտ. թ ե կ ն ա ծ ո ւ Հարութ յուն 
Սնյրությանլւ ի հ ի շ ա տ ա կ իր մոր վ ա ն ե ց ի ծնողների Ա ր ա յ Արամի Ա լ ե ք ս ա ն յ ա ն ի ե Ա շ խ ե ն Գևորգի 
Թ ո ւ ր շ յ ա ն խ 



։։ 

